
భగవత్ప్రాతఃస్మరణమ్

శ్రీ గణేశాయ నమః ।
ప్రాతః  స్మరామి ఫణిరాజతనౌ శయానం

నాగామరాసురనరాదిజగన్నిదానమ్ ।
వేదైః  సహాగమగణైరూపగీయమానం

కాన్తారకేతనవతాం పరమం నిధానమ్ ॥ ౧॥
ప్రాతర్భజామి  భవసాగరవారిపారం

దేవర్షిసిద్ధనివహైర్విహితోపహారమ్    ।
సందృప్తదానవకదమ్బమదాపహారం

సౌన్దర్యరాశిజలరాశిసుతావిహారమ్  ॥౨॥
ప్రాతర్నమామి  శరదమ్బరకాన్తికాన్తం

పాదారవిన్దమకరన్దజుషాం   భవాన్తమ్ ।
నానావతారహృతభూమిభరం కృతాన్తం

పాథోజకమ్బురథపాదకరం ప్రశాన్తమ్  ॥ ౩॥
శ్లోకత్రయమిదం   పుణ్యం బ్రహ్మానన్దేన   కీర్తితమ్  ।
యః పఠేత్ప్రాతరుత్థాయ  సర్వపాపైః  ప్రముచ్యతే  ॥ ౪॥
ఇతి శ్రీపరమహంసస్వామిబ్రహ్మానన్దవిరచితం  
శ్రీభగవత్ప్రాతఃస్మరణం  సమ్పూర్ణమ్  ॥

